
Prishtina si Vatikani: skenar "me tym té
bardhé”

by Bota Bola — October 7, 2026 (osové

Pérfundimi me sukses i zgjedhjes sé presidentes sé re t& Kosovés kaloi népérmjet njé skenari té
papérmbajtshém me emocione, gé do t€ mbahet mend gjaté jo veteém ne analet historike t& shietit te
Kosovés, por edhe né ato té shkencave politike né Europé e mé gjeré. Né fund triumfoi instinkti njerézor
dhe politik i bashképunimit, né momentin kur disa minuta dhe pak metra mbrapa vinte gremina. Kosova
tregoi mbréme se ishte e afté t'ia gjente veté antidotin virusit t€ vetévrasjes kolektive politike gé ajo veté
kishte krijuar. Kosova doli nga kjo krizé me forcat e veta, pa ndihmén e njé neo-"Ahtisari”. Ajo gé s'té vret, té
bén edhe mé té forté.

Tragjedia dhe “shansi” i Hagés

Cfaré do té kishte ndodhur nése vendimi i tmerrshém i shkallés sé paré né Gjykatén e Hagés kundér
Hashim Thagit dhe shokéve té tij né shtator do té ishte 1éné pér mé voné? Kosova sot do té kishte hyré né
zgjedhje t& parakohshme. Nga njé e kege ndodh gé del edhe njé e miré. Ishte ai vendim i papranueshém
pér shqiptarét qé shérbeu, pa u kuptuar né até moment, si njé “deus ex machina” — apo ajo surpriza e
papritur gé ndodhte né tragjedité e lashta greke dhe gé ndryshonte pér miré mjedhén e ngjarjeve.

Duke dashur me ¢do kusht t€ tregonte se nuk e braktiste shefin e saj historik, as edhe epopené e lavdishme
té UCK-s&, PDK-ja pati idené e kryerjes sé té pamundurés: votimin e ligjeve qé do t& mund t'i hignin
pushtetin e pakufizuar Gjykatés Speciale. Packa se vlera e njé ligji té tillé do t& ishte vetém simbolike,
sepse ai nuk ka forcé kushtetuese, Partia Demokratike e Kosovés do té mund t'i jepte me té jo vetém njé
mbéshtetje té fugishme shpirtérore té burgosurve padrejtésisht né Hagé, por edhe njé shpérblim moral pér
ato mijéra veterané té UCK-se& dhe mbaré popullin e Kosoveés, krenar pér luftén e tij ¢lirimtare.

Merita e PDK-se rezultoi tek oferta e votimit té presidentit té ri té Kosovés gé ishte né doré té saj, né
shkémbim té votimit t& ligjit mbi zbehjen e pushtetit t& Gjykatés Speciale né Hagg, qé ishte né doré té
mazhorancés sé Vetévendosjes. Merita e fundit i takon personalisht Kurtit, i cili e kuptoi menjéheré dhe sic
duhet shansin unikal gé po i trokiste né deré Kosovés me kété propozim té PDK-sé dhe e pranoi
marréveshjen né emér t& stabilitetit politik t& kombit. Por nuk ge fare e lehté pér t&, ndaj dhe mrekullia
ndodhi vetém né gastin e fundit atéheré kur ¢do shprese dukej e humbur.

Duhej bindur Europa

Tri ishin sfidat madhore pér Albin Kurtin. Ndonése me pérvojén e gjaté politike ai e nuhati gé né fillim se
oferta e PDK-sé ishte mundésia e vetme pér ta shpétuar Kosovén nga zhytja edhe mé thellé né krizén
politike, atij i shkaktonte problem, sé pari, koha e pakét gé kishte né dispozicion, sé dyti Europa gé do té
ishte krejtésisht kundér por nga e cila Kosova varet né shume aspekie, dhe se treti e mbi t€ gjitha sfida me
e madhe ge pengonte Kurtin : si mund t'i besohej njé rivali kaq té ashpér politik si Hamza dhe Partise sé tij
Demokratike té Kosovés se nuk e kishin me hile marréveshjen ge propozonin.

Fat pér Kurtin g€, né momentin kur duhej t& vendoste pér ofertén gé kishte marmré, Kryetarja e Komisionit

Europian, Von der Leyen, ndodhej pér vizité né Prishtiné. Me siguri gé Kurti ka arritur ta bindé até gé Europa
i hapte dritén jeshile késaj marréveshjeje, ndonése njé aprovim i tillé europian nuk mund té ishte kurrsesi
publik dhe zyrtar. Né kulisat e negociatave, Von der Leyen e ka kuptuar shumé miré interesin e veté BE-sé
pér njé marréveshje té tillé PDK-LVV. Zgjidhej krizé e tmerrshme politike e Kosovés né shkémbim té njé ligji
simbolik, pasi Gjykata Speciale nuk mund t€ zhbéhet pa njé ndryshim té nenit 146 té Kushtetutés sé
Kosovés, nen i cili mund t& anulohet vetém me pélgimin e 2/3 té votave té serbéve né parlamentin e
Kosovés, domethéné njé mision i pamundur. Me pranimin “off the record” nga Europa té marréveshjes
LVV-PDK, Kurti hynte né fazén e fundit, por edhe mé t& mezikshme té€ marréveshjes dhe & veté karrierés se
tij politike : a i duhej béré besim Hamzés?

Lojérat me rendin e votimit

Bllokimi morri njé emeér: krizé mosbesimi. a té votohet mé paré ligji qé e pret me padurim PDK-ja dhe mé
pas presidenti gé e pret me padurim LVV-ja? Apo e kundérta? Ky ge debati i ethshém gé pushtoi
akiualitetin politik té Kosovés ditét e fundit, derisa vuri né rrezik gjitheé marréveshjen.

Kurti mendoi se gjeti njé zgjidhje t& mesme: té votohet njé heré té paré ligji i PDK-sé pér Gjykatén Speciale,
mé pas té votohet pér Presidentin e ri t€ Kosovés, dhe mé pas té votohet pér heré té dyté ligji i PDK-sé,
sepse procedura kérkonte dy votime. Pér té déshmuar sa seriozisht e kishte, Kurti me deputetét e tij e kryen
pa hezitim votimin e paré té ligjit t&8 PDK-sé. Por kjo agjendé u hodh poshté nga PDK+a, e cila kérkonte me
¢do kusht edhe votimin pér heré te dyte té ligjit t€ saj e mé pas té kalohej tek votimi i presidentit. PDK{a e
argumentonte kété géndrim me frikén se, nése zgjidhej Presidenti né mes té dy votimeve t& ligjit té saj,
Kurti i priste né besé dhe nuk e bénte votimin e dyté.

Ishte ekzakiésisht i nj&jti kundér-argument gé i shpaloste edhe Kurti kryetarit t&8 PDK-sé : gfaré e garanton
LVV-né se pasi té jeté votuar dy heré ligji i PDK-sé sig e kérkon procedura, partia e Bedri Hamzés “e pret ne
besé”, domethéné nuk shkon mé né seance pér t& votuar presidentin dhe e ¢con vendin né zgjedhje t&
parakohshme? Ky do té ishte njé tundim i forté dhe llogjik pér PDK-né, sepse gjaté késaj kohe ajo po shihte
se po rritej shumé elektoralisht falé dramés sé Hagés dhe propozimit té€ ligjit kundér Gjykatés Speciale gé
mblidhte shumé manifestues para Kuvendit.

Njé mekanizém mosbesimi dypalésh i pashoq u instalua. Ai gati sa nuk e goi Kosovén né zgjedhje té
parakohshme, kur ajo ishte vetém dy gisht larg zgjidhjes pérfundimtare. Ishte merité e Albin Kurtit t& merrte
rrezikun, t'i besonte PDK-sé dhe té pranonte t'ia votonte pér heré té dyté ligjin para se ajo té votonte pér
presidentin.

Kur Kuvendi i Prishtinés mori formén e konklavés sé Vatikanit

Si pér ta bindur edhe mé shumé PDK-né gé t& mbante fjalén (sepse nuk do té€ kishte interes ta gonte vendin
né zgjedhje té parakohshme), Kurti, pértej votimit t& dyté té ligjit t& PDK-s€, ofroi né ¢astin e fundit gé edhe
presidenti i ri i Kosovés té ishie nga rradhét e PDK-sé. Manovér e suksesshme gé PDK-ja e pranoi, pér mé
tepér qé emri i akademikes Justina Shiroka Pula ishte nder pér PDK-né, ashtu si pér gjithé Kosovén.

Ne hapésirén prej mé pak se njé ore para skadimit té afateve ligjore pér zgjedhjen e presidentit, Parlamenti
i Kosovés u mblodh si me magji. Ajo qé pasoi tregoi se “happy end”-et nuk ndodhin vetém népér filma, por
edhe né historité e popujve. Sepse ajo gé ndodhi ishte vértet historike. Ishte si ato historité e
herépashershme gé Vatikani i ofron botés kur priftérinjté mblidhen né konklavé dhe nuk dalin gé andej pa
dalé tymi i bardhé i zgjedhjes sé njé pape téri.

nuk do té ishin aspak té stisura. Njé fund i lumtur qé u kurorézua kur presidentja e re béri betimin para
parlamentit, kushtetutés dhe gjithé popullit té Kosovés, me premtimin se do t'i shérbejé atij dhe vetém atij.
Njé premtim gé dhe dy partité kryesore né vend e treguan dhe e mbajtén me marréveshjen e tyre guximtare,
e cila vjen né momentin mé té duhur té tallazeve ndérkombétare, ku Kosovés i duhet bashkim kombétar
dhe vetémohim politik pér kauzén mé supreme: até t& mbrojtjes sé interesave té vendit. Bravo Hamzés,
bravo Kurtit, bravo Kosovés!

